ՀԻՄՆԱՎՈՐՈՒՄ

1. Անհրաժեշտությունը
Որոշման ընդունման անհրաժեշտությունը բխում է Հայաստանի Հանրապետության կառավարության 2023 թվականի սեպտեմբերի 7-ի N 1529-Ա որոշմամբ (այսուհետ՝ Որոշում) հավանության արժանացած՝ «Համաշխարհային առևտրի կենտրոն (World Trade Center (WTC) կառուցելու քաղաքաշինական կառուցապատման ծրագրի (այսուհետ՝ Ծրագիր) իրականացման նպատակներից, միտված է Հայաստանի Հանրապետությունում զբոսաշրջության բազմազանության ու քաղաքաշինության զարգացման ապահովմանը, ինչպես նաև բնակչության մեջ առողջ ապրելակերպի հաստատմանը և համահունչ է ՀՀ կառավարության կողմից որդեգրած տնտեսական զարգացման ռազմավարությանը:
2. Կարգավորման նպատակը և բնույթը
Որոշմամբ Էկոնոմիկայի նախարարությանը հանձնարարվել է, որ Որոշումն ուժի մեջ մտնելուց հետո վեցասյա ժամկետում ծրագրի իրականացման նպատակով ընկերության հետ համատեղ մշակել և Հայաստանի Հանրապետության օրենսդրությամբ սահմանված ընթացակարգով նախաձեռնել քաղ. Երևան, Սարյան և քաղ. Երևան, Պարոնյան փողոցների միջև (Սարյան 22 հասցեում գտնվող գույքին հարակից)` մինչև 12 000 (փոփոխվածով՝ 13200.54 ) քառ. մ մակերեսով հողամասը պետության կարիքների համար բացառիկ` գերակա հանրային շահ ճանաչելու գործընթաց:
Հարկ է նշել, որ պետության կարիքների համար բացառիկ` գերակա հանրային շահ ճանաչելու նպատակով Ներդրողի կողմից իրականացվել են Հայաստանի Հանրապետության օրենսդրությամբ սահմանված քաղ. Երևան, Սարյան և քաղ. Երևան, Պարոնյան փողոցների միջև (Սարյան 22 հասցեում գտնվող գույքին հարակից)` ուսումնասիրություններ, որի արդյունքում պարզվել է, որ վերոնշյալ տարածքը իր մեջ ընդգրկում է նաև պետական սեփականություն հանդիսացող հողամասեր, և հաշվի առնելով, որ ծրագիրը տարածաշրջանում եզակի է իր տեսակի մեջ և առանց այդ հողատարածքի հնարավոր չէ իրականացնել ծրագիրը, ոուստի անհրաժեշտություն է առաջացել այդ տարածքները ներդրողին տրամադրել ուղղակի վաճառքի ձևով, որը հնարավորություն է տալիս Հողային օրենսգրքի 66-րդ հոդվածի 1-ին մասի 11-րդ կետը։
Միևնույն ժամանակ, նախագծում սահմանված է, որ պետական և համայնքային սեփականություն հանդիսացող հողամասերը ենթակա են օտարման տվյալ պահին գործող շուկայական արժեքին մոտարկված կադաստրային արժեքով, նշենք, որ պահանջը բխում է Հողային օրենսգրքի 66-րդ հոդվածի 1-ին մասի 11-րդ կետից և 2-րդ մասից։
Ծրագրի իրականացման դեպքում՝
 • Կոնֆերանս դահլիճներ՝ Միջազգային ֆորումների, գագաթնաժողովների և այլ միջոցառումների իրականացման համար
• Մշակութային հարթակ՝ Համերգասրահ, ցուցասրահներ ժամանակակից արվեստագետների համար, «EXPO» սրահ,
• Գործարար կենտրոն՝ նոր ստարտափների, նախաձեռնությունների և գործարար ակտիվության ծավալելու համար,
• Զբոսաշրջության նոր լոկացիա՝ այս վայրը կձևափոխվի հյուրերի հետ շրջանցման ենթակա վայրից այցելության համար պարտադիր վայր։ 
Ծրագրի նպատակներից է հասնել որակի բացառիկ մակարդակի՝ Հայաստանի շուկայում ձևավորելով քաղաքաշինության նոր չափանիշներ, և նպաստել Հայաստանի առաջխաղացմանը միջազգային մակարդակում։
Երևան քաղաքում իրականացվելիք կանաչ շինարարությունը և ճարտարապետությունը ուղղված կլինեն նվազեցնելու կամ մեղմելու շենքերի և շինությունների բացասական ազդեցությունը շրջակա միջավայրի վրա՝ այդ ընթացքում շինությունները պահելով հարմարավետ, առողջության համար անվտանգ և դիմացկուն:
Ծրագրի -սոցիալ տնտեսական ազդեցություններից կարելի է նշել հետևյալը.
· Համաշխարհային ցանցն ու փորձը զգալի ազդակ են հանդիսանում Հայաստանյան շուկայում ներդրումների համար,
· Բարձրորակ բիզնես կապը միջազգային շուկայի հետ խթանում է հայաստանյան գործարար համայնքի հաղորդակցությունը միջազգային գործընկերների հետ,
· Փոխադարձելիությունը բարձրացնում է բիզնեսից բիզնես գործարքների հաջողության հավանականությունը,
· Համաշխարհային շուկայում անմիջական հասանելիությունը նվազեցնում է այսպես կոչված գործարքային տրանսակցիոն ծախսերը,
· Լավագույն փորձի փոխանակում ուղիղ կապով, 
Շուկայական հետազոտությունների մեծ բազայի հասանելիություն, ներառյալ՝ տվյալների աղբյուրներ, մրցակցային հետազոտություններ, ոլորտային և պետությունների վերաբերյալ հաշվետվություններ,
Առևտրային գործընթացների խթանում, այն է՝ օրենսդրական, փաստաթղթաշրջանառության, ֆինանսների ոլորտներում աջակցություն
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Էկոնոմիկայի նախարարության կողմից։
4. Ակնկալվող արդյունքը
Որոշման ընդունմամբ նախատեսվում է ապահովել  Հայաստանի Հանրապետության կառավարության 2023 թվականի սեպտեմբերի 7-ի N 1529-Ա որոշման 4-րդ կետով 3-րդ հաստատված՝ նախատեսված հողատարածքների նկատմամբ հանրության գերակա շահ ճանաչելու՝ օրենսդրությամբ սահմանված գործընթացը:
5. Այլ տեղեկություններ, եթե այդպիսիք առկա են
Նախագծի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։
6. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ», «2.6 ՈՐԱԿԻ ԵՆԹԱԿԱՌՈՒՑՎԱԾՔ» և «2.7 ՔԱՂԱՔԱՇԻՆՈՒԹՅՈՒՆ» կետերից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա Երևան քաղաքի նկատմամբ գրավչությունը, կբարելավվի գործարար միջավայրն ու զբոսաշրջության մակարդակը, ինչը բնականաբար սոցիալ-տնտեսական բարձր նշանակություն կունենա Երևան քաղաքի, հարակից մարզերի և ամբողջ հանրապետության համար: Ծրագրի նպատակն է նաև կառուցել կայուն ենթակառուցվածքներով, ծախսարդյունավետ ռեսուրսներով քաղաքաշինական տեսակետից կարևոր նշանակություն ունեցող World Trade Center (WTC) անվամբ Ա դասի գերժամանակակից բիզնես էկոհամակարգ։
7. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:

